КОМИ РЕСПУБЛИКАСА ПРАВИТЕЛЬСТВОЛÖН ШУÖМ

«Коми Республикаын коррупциялы паныд удж (2010-2012 вояс)» торъя мога дыр кадся республиканскöй уджтас  вынсьöдöм йылысь 


«Коррупциялы паныд удж йылысь» Федеральнöй оланпас, «Коми Республикаын коррупциялы паныд удж йылысь» Коми Республикаса Оланпас серти Коми Республикаса Правительство шуис:
1. Вынсьöдны «Коми Республикаын коррупциялы паныд удж (2010-2012 вояс)» торъя мога дыр кадся республиканскöй уджтас содтöдын индöм серти.
2. Тайö шуöмсö олöмö пöртöм бöрся видзöдны Коми Республикаса Юралысьöс вежысь Н.М.Пиюковлы.


Коми Республикаса Юралысь                                                                      В. Торлопов

Сыктывкар
2009 вося кöч тöлысь 15 лун
263 №


ВЫНСЬÖДÖМА
Коми Республикаса Правительстволöн
2009 во кöч тöлысь 15 лунся 263 №-а шуöмöн
(содтöд)

Коми Республикаын коррупциялы паныд удж (2010-2012 вояс)» торъя мога дыр кадся республиканскöй уджтаслöн
ПАСПОРТ

	Уджтас ним
	Коми Республикаын коррупциялы паныд удж (2010-2012 вояс)» торъя мога дыр кадся республиканскöй уджтас

	Уджтас лöсьöдöм вылö подув
	Коми Республикаса Правительстволöн 2009 во кöч тöлысь 8 лунся 334-р №-а тшöктöм

	Уджтас закажитысь
	Коми Республикаса Юралысьлöн да Коми Республикаса Правительстволöн Администрация

	Уджтас лöсьöдысь
	Коми Республикаса Юралысьлöн да Коми Республикаса Правительстволöн Администрация;
Коми Республикаса государственнöй гражданскöй службаöн веськöдланiн

	Уджтас збыльмöдысьяс
	Коми Республикаса олöмö пöртысь власьт органъяс; Коми Республикаса Юралысьöн либö Коми Республикаса Правительствоöн лöсьöдöм Коми Республикаса государственнöй органъяс

	Уджтаслöн медшöр мог
	Коми Республикаса государственнöй органъяслöн да Коми Республикаын меставывса асвеськöдлан органъяслöн удж вылö коррупциогеннöй факторъяслöн чинöм;
олысьяслöн правовöй культура да коррупциялы паныд серпас бурмöм

	Уджтаслöн мог
	Коми Республикаын коррупциялы паныд удж вылö веськöдöм правовöй да котыртан мераяс;
государственнöй да муниципальнöй служба нуöдöмкöд йитчöм дзескöдöмъясö да öлöдöмъясö кутчысьöм бöрся видзöдан механизм бурмöдöм;
Коми Республикаса государственнöй могъяс вылö вузöс вайöм, уджъяс вöчöм, услугаяс сетöм вылö заказъяс иналöм юкöнын коррупциялы паныд удж;
коррупциялы паныд уджö велöдöм да ышöдöм, коррупция вылö лёк видзöдлас артмöдöм

	Уджтас збыльмöдан кад
	2010-2012 вояс

	Уджтас сьöмöн могмöдöм вылö мыйта да кытысь сьöмыс 
	Коми Республикаса республиканскöй бюджет тшöт весьтö сьöмöн могмöдан öтувъя мында - 890,0 сюрс шайт, сы лыдын вояс серти:
2010 во – 150,0 сюрс шайт;
2011 во – 370,0 сюрс шайт;
2012 во – 370,0 сюрс шайт

	Уджтаслöн торъя мога индикаторъяс (лыдпасъяс)
	Коми Республикаса нормативнöй правовöй актъяслöн да Коми Республикаса нормативнöй правовöй акт балаяслöн пай, кодъяс прöйдитiсны коррупциялы паныд экспертиза (%);
Коми Республикаса олöмö пöртысь власьт органъяслöн пай, кодъяс примитiсны коррупциялы паныд уджтасъяс (%);
Коми Республикаын муниципальнöй юкöнъяслöн пай, кодъяс примитiсны коррупциялы паныд уджтасъяс (%);
нормативнöй правовöй актъяс да нормативнöй правовöй акт балаяс серти коррупциялы паныд экспертиза нуöдан уджтасъяс кузя велöдчöм йöз (ед.);
Коми Республикаса государственнöй могъяс вылö вузöс вайöм, уджъяс вöчöм, услугаяс сетöм вылö заказъяс иналöм юкöнын законодательствоö государственнöй заказчикъясöн кутчысьöм бöрся нуöдöм прöверка лыд (ед.).




I. Мытшöдлöн характеристика, мый решитöм вылö веськöдöма Уджтассö, коланлунсö донъялöм да сiйöс уджтасöн да торъя мог серти решитны коланлунсö подулалöм

Обществолöн талунъя сöвман условиеясын коррупциякöд тыш нуöдöмлы сетсьö ыджыд тöдчанлун. Коррупция оз сет сöвмыны страналы социально-экономическöя, джöмдöдö национальнöй проектъяс збыльмöдöм, торкö веськöдлан система, гражданалöн вошö эскöмыс государственнöй власьтлы да тайö видлавсьö кыдзи Россия Федерацияса безопасносьтлы лёк вöчöмторйысь öти.
Общественнöй видзöдлас туялан ставроссияса шöринлöн лыдпасъяс серти (2008 во кöч тöлысь вылö), россияса олысьяс пиысь 74 % пасйöны обществоын коррупциялысь ыджыд либö зэв ыджыд паськалöмсö, граждана пиысь 43 % коррупциякöд тышын оз аддзыны некутшöм буртор, быд коймöд морт (32 %) пасйö, мый бур помшуöмыс эм, но сiйö абу ёна тöдчана.
Коррупция лоис системаöн. Позьö лыддьöдлыны, мый коррупция артмö  вывтi ыджыд государственнöй администрируйтöм вöсна, гражданалöн социальнöй юалöмъясын тöдтöмлун вöсна, гражданалöн правовöй да нравственнöй сознание торксьöм вöсна, власьт структураяс уджлöн действеннöй контроль абутöмлун вöсна, кадрöвöй политикалöн да кадрöвöй решениеяс примитан технологияяслöн дзескыдлун вöсна.
2006-2010 воясын Россия Федерацияын административнöй реформалöн концепция, мый ошкöма 2005 во йирым тöлысь 25 лунся 1789-р №-а тшöктöмöн, медшöр туйвизьяс пиысь öтиыс артыштö коррупциялы паныд удж нуöдан действеннöй механизмъяс лöсьöдöм. Коррупциялы паныд мераяс лыдын артыштöма: дасьтыны да збыльмöдны олöмö пöртысь федеральнöй власьт органъяслы, Россия Федерацияса субъектъяслöн олöмö пöртысь власьт органъяслы коррупциялы паныд уджтасъяс, нуöдны оланпас балаяс да мукöд нормативнöй актъяс серти коррупциялы паныд экспертизаяс, государственнöй органъясын коррупциялы паныд механизмъяс.
Коррупциялы паныд удж нуöдан система котыртöм да сiйöс артмöдысь помкаяссö бырöдöм могысь Коми Республикаын примитöма «Коми Республикаын коррупциялы паныд удж йылысь» Коми Республикаса Оланпас. Республикалöн государственнöй власьт органъяслöн государственнöй власьт федеральнöй органъяскöд да налöн мутас органъяскöд öтувъя удж котыртöм да координируйтöм могысь лöсьöдöма Коррупциялы паныд удж кузя Коми Республикаса Юралысь бердын сöвет, вынсьöдöма 2008-2010 вояс вылö Коми Республикаын коррупциялы паныд удж кузя мероприятиеяс план.
Коррупцияысь öлöдан действеннöй механизмъяс лыдысь öтиöн лоö коррупциогеннöй рисклöн чинöм да нормативнöй правовöй актъяслöн качество кыптöм.  2009 вося кык тöлысьöн (лöддза-номъя – сора тöлысьяс) Коми Республикаса Юралысьлöн да Коми Республикаса Правительстволöн Администрацияöн нуöдöма коррупциялы паныд экспертиза 89 Коми Республикаса правовöй акт да Коми Республикаса правовöй акт бала серти, 19-ысь на пиысь аддзöма коррупциогеннöй факторъяса нормаяс.
Государственнöй служба йылысь законодательство збыльмöдöм серти Коми Республикаса олöмö пöртысь став органын котыртöма Коми Республикаса государственнöй гражданскöй служащöйяслöн служебнöй поведение дорö корöмъясö кутчысьöм кузя да интересъяс серти конфликт ладмöдöм кузя комиссияяс.
Коми Республикаса государственнöй гражданскöй службаöн веськöдланiн дасьтiс Коми Республикаса государственнöй органын служебнöй прöверка нуöдöм кузя методическöй вöзйöмъяс да Коррупционнöй право торкалöмъяс вöчны тшöктöм могысь на дорö шыöдчöмъяс йылысь нанимательöс петкöдлысьлы Коми Республикаса государственнöй гражданскöй служащöйясöн юöртан пöрадок.
Актуальнöйöн кольö государственнöй да муниципальнöй заказъяс иналöмын коррупциялы паныд уджын мытшöд.
Но коррупциялы паныд юкöнын мероприятиеяс комплекс збыльмöдöм вылö видзöдтöг, Коми Республикаын пытшкöс делöяс министерстволöн лыдпасъяс серти 2008 воын Коми Республика мутасын регистрируйтöма коррупция сяма 302 преступление, мый 117,3 % вылö унджык 2007 во серти. Ёрдö сетöма чина уджмогъясöн вывтiасьöм кузя, взяткаяс босьтöм да сетöм, служебнöй подлог, мошенничество, растрата кузя 117 уголовнöй делö.
2009 вося медводдза во джынйын экономика юкöнын аддзöма коррупция признакъясöн 313 преступление, на пиысь 46 - взятка босьтöм.
2008 воын Коми Республикаса прокуратураöн, каръясса да районъясса прокуратураясöн нуöдöма 26 прокурорскöй прöверка Коми Республикаса олöмö пöртысь власьт органъясын, мый нуöдiгöн аддзöма законодательствоын коррупциялы паныд 62 торкöм, панöма öти уголовнöй делö.
Коррупция оз сет сöвмыны Коми Республикаын экономикалы, бурмöдны государственнöй веськöдлöм, торкö мортлысь правояс да та вöсна колö нуöдны торъя мераяс, кодлöн подулöн лоöны: правовöй мераяс (коррупциялы паныд законодательство бурмöдöм, правоöн колана ногöн вöдитчöм); принудительно-превентивнöй; котыртан; воспитайтан да öлöдан; коррупциялы паныд поведение дорö стимулъяс система котыртöм вылö веськöдöм мераяс. Коми Республикаын коррупциялы паныд правовöй, котыртан да мукöд механизм лоöны региональнöй тшупöдын административнöй реформа збыльмöдан быть колана элементъясöн. Коррупциялы паныд уджтас лöсьöдöм сетас отсöг решитны административнöй реформалысь могъяс, а сiдзжö кутас отсавны бура сöвмыны Коми Республикалы социально-экономическöя.
Уджтассö лöсьöдöма «Коми Республикаын коррупциялы паныд удж йылысь» Коми Республикаса Оланпас серти.
Медым лöсьöдны Коми Республикаын коррупцияысь öлöдöм да аддзöм кузя бур механизмъяс, бырöдны сiйöс артмöдысь помкаяссö, колö вöдитчыны уджтас серти торъя методöн, мый сетас позянлун комплекснöя решитны индöм могъяссö , этапъясöн видзöдны Уджтас мероприятиеяс збыльмöдöм бöрся да объективнöя донъявны сылысь бур помшуöмъяссö.
Торъя могöн уджтасъяс збыльмöдан методöн мытшöдсö координируйтöмöн да комплекснöя решитöмсö подулалöма татшöм объективнöй помкаясöн:
Коми Республикаса социально-экономическöй сöвман процессъясын да коррупциякöд тышын öта мöдкöд  топыда йитчöм да öта-мöдысь зависитöм;
Коми Республикаса государственнöй органъяслöн зiльöмын мытшöдлöн тöдчанлун, координируйтны коланлун сiйöс решитöм могысь;
торъя могъяс серти, ресурсъяс, збыльмöдан кадколаст да збыльмöдысьяс серти мероприятие комплекс лöсьöдны да збыльмöдны коланлун;
öтувъя методологическöй подув вылын артманторъяслысь вöчанногсö да збыльмöдöмсö координируйтöмын, сы бöрся видзöдöмын да оперативнöя корректируйтöмын коланлун.

II. Уджтаслöн медшöр могъяс да могъяс

Уджтаслöн медшöр мог – Коми Республикаса государственнöй органъяслöн да Коми Республикаын меставывса асвеськöдлан органъяслöн удж вылö коррупциогеннöй факторъяслысь тöдчöмсö чинтöм, олысьяслысь правовöй культура да коррупциялы паныд олöм кыпöдöм.
Индöм медшöр могъяссö збыльмöдöм могысь колö вöчны татшöм удж:
1) могмöдны Коми Республикаын коррупциялы паныд удж вылö веськöдöм правовöй да котыртан мераяс;
2) бурмöдны государственнöй да муниципальнöй служба нуöдöмкöд йитчöм дзескöдöмъясö да öлöдöмъясö кутчысьöм бöрся видзöдан механизм;
3) нуöдны Коми Республикаса государственнöй могъяслы вузöс вайöм, уджъяс вöчöм, услугаяс сетöм вылö заказъяс иналан юкöнын коррупциялы паныд удж;
1) велöдны да пропагандируйтны коррупциялы паныд, артмöдны коррупция вылö лёк видзöдлас.

III. Уджтас збыльмöдан кадколаст

Уджтас збыльмöдан кадколаст – 2010 – 2012 вояс.

IV. Уджтас мероприятиеяслöн система

1 таблица
	д/в № 
	Уджтас мероприятиелöн ним    
	Меро-при-ятие збыль-мöдан кадко-ласт (во) 
	Коми Республикаса республиканскöй бюджетысь  сьöмöн могмöдан источник
	Збыльмöдысь (бюджетысь сьöм босьтысь)          

	
	
	
	ставыс
	сы лыдын вояс серти: 
	

	
	
	
	
	2010  
во 
	2011  
во  
	2012  
во  
	

	1
	2
	3
	4
	5
	6
	7
	8

	1. Коми Республикаын коррупциялы паныд удж вылö веськöдöм правовöй да котыртан мераяс                

	1.1. 
	Коррупциялы паныд удж кузя федеральнöй законодательство збыльмöдöм могысь Коми Республикаса нормативнöй правовöй акт балаяс лöсьöдöм         
	2010 -
2012  
	-   
	-   
	-   
	-   
	Коми Республикаса Юралысьлöн да Коми Республикаса Правительство-лöн Администрация, Коми Республикаса государственнöй гражданскöй  службаöн веськöдланiн

	1.2. 
	Коми Республикаса олöмö пöртысь власьт органъясын, кодъяс збыльмöдöны коррупция артмыны вермана ыджыд рисккöд йитчöм уджмогъяс, коррупциялы паныд удж нуöдан ведомственнöй уджтасъяс дасьтöм да примитöм
	2010 -
2012  
	-   
	-   
	-   
	-   
	Коми Республикаса олöмö пöртысь власьт органъяс

	1.3. 
	Коррупциялы паныд удж нуöдан муниципальнöй уджтасъяс дасьтöм да примитöм кузя Коми Республикаын меставывса асвеськöдлан органъяскöд öтувъя удж
	2010 -
2012  
	-   
	-   
	-   
	-   
	Коми Республикаса государственнöй гражданскöй службаöн веськöдланiн

	1.4. 
	Коррупция артмыны вермана ыджыд риска государственнöй услугаяс (массöвöй, социальнöй тöдчанлуна) збыльмöдан административнöй регламентъяс дасьтöм
	2010 -
2012  
	-   
	-   
	-   
	-   
	Коми Республикаса олöмö пöртысь власьт органъяс

	1.5. 
	Коми Республикаса нормативнöй правовöй актъяс да Коми Республикаса нормативнöй правовöй акт балаяс серти коррупциялы паныд экспертиза нуöдöм
	2010 -
2012  
	-   
	-   
	-   
	-   
	Коми Республикаса олöмö пöртысь власьт органъяс, Коми Республикаса  Юралысьöн либö Коми Республикаса Правительствоöн лöсьöдöм  Коми Республикаса государственнöй органъяс

	1.6. 
	Муниципальнöй нормативнöй правовöй актъяс да муниципальнöй нормативнöй правовöй акт балаяс серти коррупциялы паныд экспертиза  нуöдöм да бурмöдöм кузя Коми Республикаын меставывса асвеськöдлан органъяслы отсöг сетöм
	2010 -
2012  
	-   
	-   
	-   
	-   
	Коми Республикаса Юралысьлöн да Коми Республикаса Правительство-лöн Администрация

	1.7. 
	Коми Республикаын коррупциялы паныд удж кузя сöвещаниеяс нуöдöм право видзан органъяскöд участвуйтöмöн
	2010 -
2012  
	-   
	-   
	-   
	-   
	Коми Республикаса Юралысьлöн да Коми Республикаса Правительство-лöн Администрация

	1.8. 
	Коми Республикаса олöмö пöртысь власьт органъясса юрнуöдысьяскöд, кодъяс пыртöны да збыльмöдöны коррупциялы паныд  ведомственнöй уджтасъяс да планъяс, пресс-конференция котыртöм да нуöдöм
	2010 -
2012  
	-   
	-   
	-   
	-   
	Коми Республикаса Юралысьлöн да Коми Республикаса Правительство-лöн Администрация, Коми Республикаса олöмö пöртысь власьт органъяс

	1.9. 
	Коррупциялы паныд удж кузя Коми Республикаса Юралысь бердын Сöветлысь заседаниеяс котыртöм
	2010 -
2012  
	-   
	-   
	-   
	-   
	Коми Республикаса Юралысьлöн да Коми Республикаса Правительство-лöн Администрация

	Ставыс1 юкöд кузя
	
	-   
	-   
	-   
	-   
	

	2. Государственнöй да муниципальнöй служба нуöдöмкöд йитчöм дзескöдöмъясö да öлöдöмъясö кутчысьöм бöрся видзöдан механизм бурмöдöм

	2.1. 
	Гражданскöй да муниципальнöй службакöд йитчöм дзескöдöмъясö да öлöдöмъясö Коми Республикаын гражданскöй служащöйясöн да муниципальнöй служащöйясöн кутчысьöм кузя прöверкаяс Коми Республикаса государственнöй органъясöн да Коми Республикаын меставывса асвеськöдлан органъясöн  нуöдöмын организационно-методическöй отсöг
	2010 -
2012  
	-   
	-   
	-   
	-   
	Коми Республикаса государственнöй гражданскöй службаöн веськöдланiн

	2.2. 
	Коми Республикаса государственнöй гражданскöй служащöйяслöн служебнöй поведение дорö корöмъясö кутчысьöм  да интересъяс серти конфликтъяс ладмöдöм кузя комиссиялöн удж кузя Коми Республикаса олöмö пöртысь власьт органъяскöд, Коми Республикаса государственнöй органъяскöд öтувъя удж
	2010 -
2012  
	-   
	-   
	-   
	-   
	Коми Республикаса государственнöй гражданскöй службаöн веськöдланiн

	2.3. 
	Коми Республикаса государственнöй служащöйясöн  сетöм чöжöс, эмбур да  эмбур сяма обязательствояс йылысь юöрлысь збыльлун прöверитöм
	2010 -
2012  
	-   
	-   
	-   
	-   
	Коми Республикаса олöмö пöртысь власьт органъяс, Коми Республикаса  Юралысьöн либö Коми Республикаса Правительствоöн лöсьöдöм  Коми Республикаса государственнöй органъяс

	2.4. 
	Коми Республикаса государственнöй служащöйясöн  сетöм чöжöс, эмбур да  эмбур сяма обязательствояс йылысь юöр Коми Республикаса олöмö пöртысь власьт органъяслöн, Коми Республикаса государственнöй органъяслöн официальнöй сайтъясын йöзöдöм кузя методическöй вöзйöмъяс лöсьöдöм
	2010  
	-   
	-   
	-   
	-   
	Коми Республикаса государственнöй гражданскöй службаöн веськöдланiн

	2.5. 
	Коми Республикаса государственнöй гражданскöй служащöйяслöн служебнöй поведение дорö корöмъясö кутчысьöм  да интересъяс серти конфликтъяс ладмöдöм кузя комиссиялöн удж мониторинг
	2010 -
2012  
	-   
	-   
	-   
	-   
	Коми Республикаса государственнöй гражданскöй службаöн веськöдланiн

	2.6. 
	Коррупциялы паныд мониторинг серти Коми Республикаса олöмö пöртысь власьт органъясын коррупциялысь тшупöд социологическöя туялöм котыртöм да нуöдöм
	2011 -
2012  
	100,0 
	-   
	50,0 
	50,0 
	Коми Республикаса Юралысьлöн да Коми Республикаса Правительство-лöн Администрация

	2.7. 
	Коми Республикаса олöмö пöртысь власьт органъясын, Коми Республикаса государственнöй органъясын коррупция йылысь гражданалысь норасьöмъяс да шыöдчöмъяс анализируйтöм
	2010 -
2012  
	-   
	-   
	-   
	-   
	Коми Республикаса Юралысьлöн да Коми Республикаса Правительство-лöн Администрация

	Ставыс 2 юкöд кузя      
	
	100,0 
	-   
	50,0 
	50,0 
	

	3. Коми Республикаса государственнöй могъяс вылö вузöс вайöм, уджъяс вöчöм, услугаяс сетöм вылö заказъяс иналан юкöнын коррупциялы паныд удж

	3.1. 
	Коми Республикаса государственнöй могъяс вылö вузöс вайöм, уджъяс вöчöм, услугаяс сетöм вылö заказъяс иналöм дырйи конкурснöй документацияын коррупциогеннöй факторъяс вылö прöвеританног дасьтöм да олöмö пыртöм
	2010  
	-   
	-   
	-   
	-   
	Коми Республикаса сьöм овмöс министерство

	3.2. 
	Коми Республикаса государственнöй могъяс вылö заказъяс иналан юкöнын государственнöй заказчиклысь удж  планöвöя да непланöвöя прöверитöм  «Государственнöй да муниципальнöй могъяс вылö вузöс вайöм, уджъяс вöчöм, услугаяс сетöм вылö заказъяс иналöм йылысь» Федеральнöй оланпас серти да законодательстволöн корöмъясö государственнöй заказчикъясöн кутчысьöм йылысь юöр дасьтöм
	2010 -
2012  
	-   
	-   
	-   
	-   
	Коми Республикаса экономика сöвмöдан министерство

	Ставыс 3 юкöд кузя             
	-   
	-   
	-   
	-   
	

	4. Коррупциялы паныд уджö велöдöм да ышöдöм, коррупция дорö омöль видзöдлас артмöдöм

	4.1. 
	Нормативнöй правовöй актъяс да нормативнöй правовöй акт балаяс серти коррупциялы паныд экспертиза нуöдöм кузя Коми Республикаса государственнöй гражданскöй служащöйясöс да Коми Республикаса муниципальнöй служащöйясöс велöдöм котыртöм
	2010 -
2012  
	550,0 
	150,0 
	200,0 
	200,0 
	Коми Республикаса государственнöй гражданскöй службаöн веськöдланiн

	4.2. 
	Региональнöй да муниципальнöй законодательство коррупция вылö анализируйтöм, коррупциялы паныд общественнöй механизмъяс лöсьöдöм кузя студенческöй уджъяслысь республиканскöй конкурс котыртöм да нуöдöм
	2011 -
2012  
	-   
	-   
	-   
	-   
	Коми Республикаса государственнöй гражданскöй службаöн веськöдланiн

	
	
	
	20,0 
	-   
	10,0 
	10,0 
	Коми Республикаса йöзöс велöдан министерство

	4.3. 
	Коррупциялы паныд социальнöй реклама телевизор да радио пыр петкöдлöм
	2011 -
2012  
	-   
	-   
	-   
	-   
	Коми Республикаса Юралысьлöн да Коми Республикаса Правительство-лöн Администрация

	
	
	
	100,0 
	-   
	50,0 
	50,0 
	Коми Республикаса печать да юöр сетан агентство

	4.4. 
	Велöдан учреждениеясса преподавательяслы коррупциялы паныд олöмö велöдчысьясöс интерактивнöя велöдан техникаöн вöдитчыны велöдчöм могысь семинар котыртöм да нуöдöм
	2011 -
2012  
	-   
	-   
	-   
	-   
	Коми Республикаса государственнöй гражданскöй службаöн веськöдланiн

	
	
	
	100,0 
	-   
	50,0 
	50,0 
	Коми Республикаса йöзöс велöдан министерство

	4.5. 
	Коррупциялы паныд удж кузя медбур йöзöдантор вылö Коми Республикаын йöзöс юöртан средствояс костын конкурс котыртöм да нуöдöм
	2011 -
2012  
	-   
	-   
	-   
	-   
	Коми Республикаса Юралысьлöн да Коми Республикаса Правительство-лöн Администрация

	
	
	
	20,0 
	-   
	10,0 
	10,0 
	Коми Республикаса печать да юöр сетан агентство

	4.6. 
	Коми Республикаса официальнöй öтуввез-порталын коррупциялы паныд удж кузя юöр йöзöдöм
	2010 -
2012  
	-   
	-   
	-   
	-   
	Коми Республикаса Юралысьлöн да Коми Республикаса Правительство-лöн Администрация, Коми Республикаса государственнöй гражданскöй службаöн веськöдланiн

	Ставыс 4 юкöд кузя      
	
	790,0 
	150,0 
	320,0 
	320,0 
	

	Ставыс Уджтас кузя      
	
	890,0 
	150,0 
	370,0 
	370,0 
	




V. Уджтас сьöмöн могмöдöм

Коми Республикаса республиканскöй бюджет тшöт весьтö Уджтас сьöмöн могмöдан öтувъя мындаыс 2010-2012 воясын 890,0 сюрс шайт, сы лыдын вояс серти:
2010 во – 150,0 сюрс шайт;
2011 во – 370,0 сюрс шайт;
2012 во – 370,0 сюрс шайт.

2 таблица
	д/в №
	Туйвизь ним
	Коми Республикса республиканскöй бюджетысь сьöмöн могмöдан мында

	
	
	ставыс
	2010 во
	2011 во
	2012 во

	1. 
	Коми Республикаын коррупциялы паныд удж вылö веськöдöм правовöй да котыртан мераяс
	-    
	-    
	-    
	-     

	2. 
	Государственнöй да муниципальнöй служба нуöдöмкöд йитчöм дзескöдöмъясö да öлöдöмъясö кутчысьöм бöрся видзöдан механизм бурмöдöм
	100,0  
	-    
	50,0  
	50,0   

	3. 
	Коми Республикаса государственнöй могъяс вылö вузöс вайöм, уджъяс вöчöм, услугаяс сетöм вылö заказъяс иналöм юкöнын коррупциялы паныд удж
	-    
	-    
	-    
	-     

	4. 
	Коррупциялы паныд уджö велöдöм да ышöдöм, коррупция вылö омöль видзöдлас артмöдöм
	790,0  
	150,0  
	320,0  
	320,0   

	
	Ставыс
	890,0  
	150,0  
	370,0  
	370,0   





VI. Уджтаслысь  виччысяна бюджетнöй, экономическöй да социальнöй эффективносьт донъялöм. Уджтаслöн торъя мога индикаторъяс (лыдпасъяс)

Уджтас збыльмöдöмыс ёна чинтас Коми Республикаын коррупциогенносьт,  ёнмöдас гражданалысь эскöмсö Коми Республикаса олöмö пöртысь власьт органъяслы, Коми Республикаса государственнöй органъяслы.
Уджтаслöн бюджетнöй эффективносьтыс артмö со мыйысь:
Коми Республикаса республиканскöй бюджет збыльмöдöм дырйи коррупционнöй преступлениеясысь öлöдöм да найöс эрдöдöм;
Коми Республикаса государственнöй могъяс вылö вузöс вайöм, услугаяс сетöм, уджъяс вöчöм вылö заказъяс иналöм кузя процедура нуöдiгöн Коми Республикаса республиканскöй бюджетысь сьöм видзтöм.
Уджтас збыльмöдöмысь социальнöй бурлуныс петкöдчö со мыйын:
государственнöй да муниципальнöй услугаяслысь качество да сiйöс босьтны позянлун гражданалы да организацияяслы сетöмсö бурмöдöм;
коррупциялы паныд удж кузя Коми Республикаса олöмö пöртысь власьт органъяслöн, Коми Республикаса государственнöй органъяслöн да Коми Республикаса меставывса асвеськöдлан органъяслöн öтувъя удж бурмöдöм да сöвмöдöм;
власьт органъяслöн да став тшупöда веськöдлöмлöн удж дорö обществолысь эскöмсö содтöм;
гражданалысь правовöй культура кыпöдöм, общественнöй сознаниеын оланпас серти олöм зумыдмöдöм.
2012 во помасьöм кежлö Уджтас збыльмöдöмысь виччысьö татшöм помшуöм:
коррупциялы паныд экспертиза нуöдöм, нормативно-правовöй база бурмöдöм тшöт весьтö Коми Республикаса государственнöй органъясöн лэдзöм нормативнöй правовöй актъяслöн качество бурмöм;
Коми Республикаса олöмö пöртысь власьт органъясын, Коми Республикаса государственнöй органъясын коррупциялысь петкöдчöмъяс аддзылöм гражданалöн лыд чинöм;
Коми Республикаса олöмö пöртысь власьт органъясын, кодъяс збыльмöдöны коррупция артмыны вермана ыджыд риска уджмогъяс, коррупциялы паныд ведомственнöй уджтасъяс примитöм;
меставывса асвеськöдлан органъяслöн тшупöд вылö коррупциялы паныд политика серти мероприятиеяс паськалöм, Коми Республикаын меставывса асвеськöдлан органъясöн коррупциялы паныд уджтасъяс примитöм;
коррупциялы паныд удж пропагандируйтöмын йöзöс юöртан средствояслысь тöдчанлун кыпöдöм.
Индöм могъяс збыльмöдöмлысь эффективносьт донъявсьö торъя мога индикаторъяс (лыдпасъяс) вылö подуласьöмöн, мый сетö позянлун донъявны Уджтас збыльмöдöмсö вояс серти.

Уджтаслöн торъя мога индикаторъяс да лыдпасъяс
3 таблица

	д/в №
	Лыдпас (индикатор) ним
	2009 во 

	2010 во 
(донъялöм)
	2011 во 
(прогноз)
	2012 во 
(прогноз)

	1. 
	Коми Республикаса нормативнöй правовöй актъяслöн да Коми Республикаса нормативнöй правовöй акт балаяслöн пай, кодъяс прöйдитiсны коррупциялы паныд экспертиза (%)

	30
	40
	60
	90

	2. 
	Коми Республикаса олöмö пöртысь власьт органъяслöн пай, кодъяс примитiсны коррупциялы паныд уджтасъяс (%)

	25
	50
	100
	-

	3. 
	Коми Республикаын муниципальнöй юкöнъяслöн пай, кодъяс примитiсны коррупциялы паныд уджтасъяс (%)

	10
	30
	50
	100

	4. 
	Нормативнöй правовöй актъяс да нормативнöй правовöй акт балаяс серти коррупциялы паныд экспертиза нуöдан уджтасъяс кузя велöдчöм йöз (ед.)

	50
	30
	30
	30

	5. 
	Коми Республикаса государственнöй могъяс вылö вузöс вайöм, уджъяс вöчöм, услугаяс сетöм вылö заказъяс иналан юкöнын законодательствоö государственнöй заказчикъясöн кутчысьöм бöрся нуöдöм прöверкаяс лыд (ед.).

	22
	20
	20
	20




VII. Веськöдлан да видзöдан система

Уджтас закажитысьнас лоö Коми Республикаса Юралысьлöн да Коми Республикаса Правительстволöн Администрация, кодi быд лун веськöдлö Уджтасöн.
Коми Республикаса Юралысьлöн да Коми Республикаса Правительстволöн Администрация:
могмöдö Уджтас мероприятиеяс збыльмöдöм вылö сетöм Коми Республикаса республиканскöй бюджетысь сьöмöн бура да колана ногöн вöдитчöм;
дасьтö да мöдöдö колана ногöн Коми Республикаса экономика сöвмöдан министерствоö Коми Республикаса республиканскöй бюджетлöн сьöм тшöт весьтö öчереднöй финансöвöй во вылö да планöвöй кадколаст вылö Уджтас мероприятиеяс сьöмöн могмöдан колана мында йылысь вöзйöмъяс;
дасьтö да сетö видлавны Коми Республикаса Правительстволы Уджтасö вежсьöмъяс да (либö) содтöдъяс пыртöм йылысь вöзйöмъяс;
пöртö олöмö Уджтас мероприятиеяс збыльмöдан мониторинг;
сетö колана ногöн Коми Республикаса экономика сöвмöдан министерствоö Уджтас збыльмöдöм йылысь отчёт.
Уджтас збыльмöдысьяс (бюджетысь сьöм босьтысьяс) кывкутöны уджтас мероприятиеяс ас кадö да бура збыльмöдöм вöсна да сетöны закажитысьлöн инпас серти колана ногöн да кадö Уджтас збыльмöдöм йылысь отчётъяс.
Уджтас закажитысь да збыльмöдысьяс (бюджетысь сьöм босьтысьяс) збыльмöдöны Уджтассö «Коми Республикаын торъя мога дыр кадся республиканскöй уджтасъяс йылысь» Коми Республикаса Правительстволöн 2009 во урасьöм тöлысь 24 лунся 30 №-а шуöм серти.

Вудж. Кузнецова Н.А., 21 038 пас
